
20 Oktober 2023                                                                   Uitgawe: 2/4/2023 

 

 

Na verlede Sondagaand se positiewe uitkoms tussen die Bokke en Frankryk was almal vol energie vir 

die week wat voorgelê het. Baie aktiwiteite het gedurende die week plaasgevind met o.a. goeie 
wenne in ons krieket- en tennisligas.  

Baie geluk aan al ons akademiese presteerders wat tydens Maandag se saalopening erkenning 

ontvang het. Ons is voorwaar trots op julle. 

Baie geluk aan die nuwe leerderraad en medialeiers vir 2024 wat ook in die week aangekondig is. 
Mag julle in die goeie voetspore van jul voorgangers volg. Die volledige naamlyste van die 

akademiese presteerders en leerderraad vir 2024 is aangeheg. 

Ons top spellers het hulle ook goed gekwyt by die provinsiale spelkompetisie wat by Hoërskool 

Sentraal plaasgevind het. Geluk aan Mia Pienaar wat onder die top 5 deelnemers van 4 provinsies 

geëindig het. 

Ons musiekleerders berei hard voor aan hul “Woord en Akkoord”-aand wat op 14 en 15 November 

plaasvind. Lees ook die advertensie van hierdie praggeleentheid. 

Volgende week vind al die prysuitdelings-geleenthede plaas. Leerders wat pryse ontvang is reeds 

ingelig. Dankie dat u hierdie geleentheid saam met u kind sal bywoon. ’n Vriendelike versoek is dat 

u asb. nie die saal sal verlaat tydens die geleentheid nie, omrede dit baie steurend is en die fokus 

verskuif vanaf die kind wat sy erkenning op die verhoog ontvang. 

Gedurende die vakansie het die skool twee kragopwekkers ter waarde van R880 000 permanent laat 

installeer wat die kwessie van beurtkrag nou iets van die verlede sal maak - ten minste by die 

skool. Die lopende koste daarvan is egter duur, maar as ons effektief wil skoolhou, is dit die 

opoffering wat ons moet maak. Dankie dat u inkoop in die Beheerliggaam se ondersteuning van 
hierdie groot kapitale uitgawe. Met ons oë gerig op die toekoms, is dit alles gedoen in die belang 

van Tjokkies en ons kinders. 

 

                         

 UIT DIE KANTOOR 

 VERJAARSDAE 

 BELANGRIKE DATUMS 

20 Okt.: Fichardtpark Opelug revue-aand. 

  Leerderraad-afsluiting (2023) 

21 Okt.: Nautilus 4 

24 Okt.: Voortekker Prysuitdeling 

  Willem Postma Redenaars kompetisie (enkele leerders) 

25-27 Okt.: o/11 Krieket aandreeks (WP) 

25 Okt.: IMF en SPF Prysuitdeling 

26 Okt.: GSF Prysuitdeling 

 

23 Okt.: Juf. Elsabé Claassen (Kleuterskool) 

25 Okt.: Mnr. Sarel Kruger (Beheerliggaam) 

 

 #TJOKKIESHOP 

Neem asb. kennis dat #Tjokkieshop nie Woensdag, 25 Oktober 2023 sal oop wees nie.  
In geval van nood, kontak gerus 063 235 5517. 

 MUSIEKAAND 

“WOORD EN AKKOORD” 

Ons jaarlikse musiekaand trek hierdie jaar ‘n ander baadjie aan.  Ons beplan ‘n mooi aand 

met voorlesings en musiek, deur ons eie musiekleerders. 

Die GSF se geleentheid sal (dv) plaasvind op Dinsdag, 14 November en die SF se funksie op 

Woensdag, 15 November.  U is welkom om kaartjies op die Karri-app te koop teen R50 per 

sitplek. (onbespreekte plekke) Die app maak oop op Vrydag, 20 Oktober en sluit op Sondag, 5 

November. 

Die aande word aangebied in die vorm van ‘n restaurant met “live music”.  Ons dek die tafels 

mooi, maak die saal mooi en berei uitstekende musiek en voorlesings voor.  U bring dan u 

piekniekmandjie met u eie verversings en kom geniet die aand saam met u vriende.  Om vir 

almal geleentheid te gee, beperk ons aanvanklik die verkope tot 3 kaartjies per gesin.  Indien 

daar daarna nog kaartjies beskikbaar is, sal ons u laat weet. 

 

 UITSLAE 

Skaakliga 2023 

Junior A-span 

• Ligawenners 

• Bordwenners:  Lizbie Spies 
                                 Jeanri Wilson 
                                 Zanitha Viljoen 
Junior B-span 

Tweede in hul liga 

Bordwenners: Azaleigha Pelser 

 

Senior A-Span 

Ligawenners 

Bordwenners:  HJ de Villiers 
                           Tristan Aucamp 
                           SB Bosch 
                            Janco Coertzen 
                           CJ Coetzee 
Senior B-span 

Derde in hul liga 

 KAALVOETKAFEE 

Kaalvoetkafee (Vicky of Geolène): 

082 612 7756 

E-posadres: kaalvoetkafee@tjokkies.co.za 

 

ENGO bied aan:  OMGIE-DAG Vrydag, 27 Oktober 2023 

Elke kind wat R10 betaal, ontvang ‘n kleurvolle Omgieplakker, wat saam met hulle kleurvolle hare 
of hoed, op die dag gedra kan word.  

Hou Karri dop vir meer besonderhede. 

Die fondse wat tydens die projek ingesamel word, sal verdeel word tussen ons 33 Kinder- en 
Jeugsorgsentrums (Kinderhuise), 10 Gesinsorgkantore, 20 Bejaardesorgsentrums, ‘n 
Aannemingskantoor, Hospitaalsorgdienste en twee Gestremdesorgsentrums in die Vrystaat. 

 

 UIT DIE BEMARKINGSKANTOOR 

 KONSERT 

 

Die skakel van ons konsert, Voetstoots, asook die groepfoto's gaan aan u beskikbaar gestel 

word @ R50.  Hierdie bedrag is betaalbaar per Karri. Volledige inligting word ook op d6 met 

u gekommunikeer. 

 VOORTREKKERS 

 SNUFFELS 

